
DILI, TIMOR-LESTE – Ofisiàl husi Banku Dezenvolvimentu Aziátiku (ADB) no governu Timor-Leste asina tiha ona akordu ida

hodi konfirma finansiamentu husi ADB besik $12 milhaun ba projetu hadia rede estrada Timor-Leste.

Pakote asistensia refere asina hosi Ministru Finansa no Governadóra ADB, Santina Viegas Cardoso, no ADB nia diretór Shane

Rosenthal.

Senhor Rosenthal hateten, “Kria rute ida nebee badak no seguru entre Dili no baía Tibar hanesan fatin ba planu portu

internasional, sei tula sasan ho fasil liu no ho kustu uituan liu, no bele mos promove area baía Tibar hanesan fatin ida hodi halo

negosiu”.

Fundu foun nee sei hadia estrada kilometru 5 nebee liga Dili ho baía Tibar, hanesan fatin nebee nasaun planu tiha ona atu halo

portu internasional foun ba Gleno, sentru husi rejiaun nebee produz hela kafé. Projetu nee suporta hadia estrada husi baía

Tibar ba Gleno no Liquica. Tarjetu ikus liu atu hadia mak estrada parte norte tasi ibun nebee liga Dili ho Indonesia, inklui mos

parte loromonu Maliana no Bobonaro.

Rede projetu hadia estrada nee inklui mos estrada nebee hadia husi Tibar ba Liquica. Iha mos fundu inisiativu seluk husi ADB

nebee sei hadia estrada kilometru 57 husi Tibar ba Batugede, baliza ho Indonesia. Sira nee mak estrada prinsipal nebee

Timor-Leste hadia hela dezde independensia iha 2002.

ADB nebee nia baze iha Manila nee, servisu hodi hamenus kiak iha Azia no Pasífiku liu husi kresimentu ekonomia inkluzivu,

kresimentu ambiente sustentavel, no integrasaun rejional. ADB harii iha tinan 1966 ho membru hamutuk 67 – 48 husi rejiaun.

Iha 2004, asistensia husi  ADB ho montante total $22.9 bilhaun, inklui  kofinansiamentu $9.2 bilhaun.

